
| dig. 150. seu lib. 2. tit. 2, dicitur: Si a te stipulatus
fuero, quanto minus a Titio consequi potuero, et nihil
}a Titio potuero consequi, tu totum debes. Eiusmodi
enim stipulatio novatio nun est, ut dicitur dig. 6. tit. 2.
lib. 46. seu tit. 4 lib. 26.

2) quanto minus a te consequi possim]
Interrogatio. Quid si nihii a te consequi potuero, po-
terone adversus Petrum in solidum agere? Stephanus.
Maxime: idque specialiter ait Gaius lib. 50. Dig. tit. 16.
dig. 150. seu lib. 2. tit. 2.

3) non liberatur Petrus] Eiusdem. Non enim
duo rei promittendi estis, tu et Petrus, ut mihi stipu-
latori liceat, quomodo voluero, in solidum agere, sed
Petrus sub haec conditione promisisse videtur, si Titius
satisfacere non poterit: et ideo nec te convento Petrus
liberatur, quia incertum est, an Petrus debiturus sit,
si tu satisfacere non possis. Et si tu solidum solveris,
Petrus liberatur: ipse enim ab initio non tenetur, si
conditio stipulationi interposita defecerit: dixi enim,
videri eum sub hac conditione promisisse, si Titius sa-
tisfacere non poterit. Sed nec te nondum convento,
Peirus conveniri potest: nisi enim antea diligentissime
inquiratur, an Titius principalis satisfacere possit, non
aliter Petrus convenitur. Sic Papianus ait lib. 45. Dig.
tit. 1. dig. 116. Interrogatio. Dixisti, Petrum ideo non
liberari litis contestatione facta cum Titio, quia duo
rei promittendi non sint. An ergo, si correi sint, litis
contestatione cum altero facta, alter liberatur? Ste-
phani. lure quidem antiquo liberabatur: hodie vero
non liberatur alter eorum litis contestatione cum altero
facta, quemadmodum nec mandator, nec fideiussor per
litis contestationem cum fideiussore vel mandatore fa-
ctam, ut ostenditur lib, 8. Codicis, tit. 40. const. 23. seu
lib. 26. tit. 1. cap. 23. licet hodie creditor non semper
adversus fideiussorem, vel reum constitutae pecuniae,
vel mandatorem prius agere possit, sed necesse habeat
cum reo principali praesente scilicet prius agere: et si
per eum ei satisfieri non potuerit, tunc adversus fide-
iusserem, vel constitutae pecuniae reum, vel mandato-
rem agit. Si vero reus principalis absit, creditor qui-
dem cum fideiussore, vel pecuniae constitutae reo, vel
mandatore agit, sed iudex certum tempus praestituit,
intra quod nisi reus principalis venerit, fideiussor, vel
pecuniae constitutae reus, vel mandator litem exercere
compelluntur, et creditori satisfacere, si modo creditor
suas adversus reum principalem actiones eis prius ces-
serit. Sic ait Novella constitutio 4. seu lib, 26. tit. 2.
initio.

Ego puto, o magister Stephane, etiam hodie alterum
facta cum altero litis contestatione liberari, ut et ipse
fateris iure antiquo obtinuisse, et ut ostenditur ex va-
riis digestis: Noveilam autem 4. Iustiniani tit. 2. lib. 26.
positam locum non habere in duobus reis promittendi,
nec quidquam circa eos innovare, sed in fideiussoribus
et mandatoribus, et pecuniae constitutae reis, ut eam
legenti constabit, quos et accessiones recte vecat. Duo
autem rei promittendi non sunt accessiones, sed rei
principales, et unusquisque utiliter prius convemtur.

Verum ego etiam existimo, te non satis attente le-
gisse allegationem tit. 1. lib. 26. ad quam prudentissi-
mus sane Stephanus remittit: et ideo non recte prae-
ceptorem reprehendi.

4) a te postea — petam] Non etiam a Petro
eadem, sive par solvendo sis, sive impar: nam cum
tempore litis contestatae solvendo esses, debebam vigi-
lare, teque convenire. Cum autem me negligenate non
solvendo factus sis, periculum ad me pertinet, Petrus
autem mihi non tenetur.

Stephani. Nota, in eiusmodi stipulationibus quod-
nam tempus spectemus, nec quidquam pmdesse, si post
litis contestationem cum Petro factam Titii facultates
auctae sint, aut deminutae: nam solvendo sis, necne,

spectamus tempus litis cum Petro contestatae. Ideo au-
tem ipse Petrus eorum nomine, quae Titius facere po-
terat litis contestatae tempore, non convenitur, quo-
niam se actori dare promisit, quantum a Titio consequi
non poterit, et in potestate actoris erat, a Titio conse-
qui, quae tempore litis cum Petro contestatae tu prae-
stare poteras.

Nec si post litis contestatae tempus facultates tuae
auctae sint, potero tecum agere. Kt quaere Antiquum
capitis.

5) si promisero, curaturum me] Licet enim,
quod promiserim, curaturum me, ut tot nummos habeas,
obligatus tibi non sim, quod nuda promissio seu sine
poena est: tamen dedi tibi reum tunc locupletem, qui
fortuito ex locuplete postea non idoneus factus est.
Poteras enim, antequam facultatibus laberetur, pro-
missum consequi, si te negligenter non gessisses.

Quaere lib. 43. tit. 1. cap. 80. cuius initinm, si am-
bigua oratio sit. Quaere lib. 2. tit. 3. cap. 114. et lib. 7.
tit. 14. cap. 2. 5. et lib. 43. tit. 1. cap.67. et lib. 44. tit. 1.
cap. 713. et lib. 9. tit. 3. cap. 13. them. 1.

Stephani. Id est, ut ita dicas, promitto, me curatu-
rum, ut decem nummi tibi dentur. Theophilus tamen
beatae memoriae sic thema hoe interpretatur, ut cum
alicui eredere vellem, et dubitarem, an esset idoneus,
ut ei crederem, tu mihi promiseris, dicens: Promitto,
me curaturum, ut decem tibi dentur. Et ideo, inquit,
non possum adversus te agere et dicere: si paret, te
mihi decem dare oportere: quia, sive tu volueris ea
mutua accipere, et eo nomine mihi cavere, sive ideneum
debitorem dederis, stipulatione liberaberis: et ideo La-
beo ait, te non cogi suscipere iudicium, si locupletem
quendam mihi offeras, qui paratus sit, ea foenori ac-
cipere. Sed melius est priorem interpretationem am-
ptecti. Innominati. Similiter lib. 45. tit. 1. dig. 67. seu
lib. 43. tit. 1. cap, 67. et lib. 44. tit. 1. cap. 73. et lib. 9.
tit. 9. cap. 13. them. 1. Quodsi dixero, heredem meum
facturum, ut nummos centum habeas, dabit tibi num-
mos centum, ut lib. 30. dig. 73. seu lib. 44. tit. 1.

Nota de verbo curare. Ecce hoc loco habes: et
nota, eum, qui hoc promisit, factum suum promittere
videri. De verbo autem efficere inter me et alium ali-
quando quaestio mota est, et dixi, eum, qui se effectu-
rum promisit, factum suum promisisse,

Si tamen dixero: factam, ut habeas nummos
cem, nec adiecero, et curabo, ea dare compellar,
liberabor, si fideiussorem dedero.

de-

nec

SECUNDA PARS TITULI L

XLV, Neque aequam !), neque usitatam rem de-
sideras, ut aes alienum patris tui non pro portioni-
bus hereditariis 2) exsolvatis 3) tu et frater tuus, sed
pro ratione rerum vobis divisarum: certum enim est,
hereditaria onera ad scriptos heredes pro portionibus
hereditatis, non pro modo emolumenti pertinere. Quod
nec tu ipse ignorare videris, cum creditoribus secun-
dum formam iuris pro portione tua caveris?).

1) neque aequam] Theodori. Pro parte heredita-
ria hereditaria debita solvuntur, non secundum divisio-
nem rerum hereditariarum, licet fisco debeatur. Hoc
enim addit const. 2. tit. 16. huius libri. Sciendum tamen

t) Fabr, in marg. emendat iz pro el

est, tributa praestari, prout singuli heredes possident,
ut habetur lib. 10. Cod. tit. 16. const. 2. seu lib. 56.
tit. 8. Memineris const. 7. et 17. tit, 18, lib. 2. seu tit. 2.
lib. 17. Lege et tit. 16. huius libri.

Thalelaei. Didicisti in constit, 8, tit, 23. 1ib. 3. patrem
posse, prout voluerit, bona sua inter heredes suos di-
videre. Hoc autem didicisti et in libris de fudiciis tit.
familiae erciscundae, posse quem duobus heredibus
scriptis in dividendis bonis suis uni quidem pauciora,
alii vero plura conferre, et voluntatem testatoris in
iudicio familiae erciscundae conservari. Et institutio
quidem secundum incorporale seu ius hereditatis ex
dimidia parte reperitur: divisio autem maior et minor,
et debita. lam accedamus ad constitutionem. Secun-
dum incorporale seu ius hereditarium solvunt. Cum
enim heredes aliud precibus suis de aere alieno inse-
ruissent, rescribit constitutio, hereditaria debita cor-
pora non segqui, sed incorporale seu ius hereditatis.
Itaque quantum quis habet iuris hereditatis, in tantum
convenitur, etiamsi plus corporum habeat in rebus he-
reditariis ipsi attributis. Habet autem 7§ xore mwodug, ut
in Basilico habetur. Nota autem speciale necessarium,
non pro modo emolumenti, quod quis percipit ex rebus
sibi attributis, sed pro portione, in qua heres scriptus
est, eum debitis respondere cogi. Haec autem ita in-
tellige, ut non laedatur circa quartam ab intestato
successionis, ut habetur in const. 8. tit. 28. lib. 3. Co-
dicis.

Haec constitatio etiam diligenter quaesita in Basi-
licis, inventa ibi non est. Itaque quod hoc loco dici-
tur, ut non laedatur circa Falcidiam, cessat: nisi forte
quis dixerit, id etiam manifeste tradi in cap. 35. tit. 9.
lib. 35. circa medium: nam ex eo apparet, circa Falci-
diam eum non laedi,

In lib. autem 42. tit. 3. cap. 20. them. 4. dicitur:
Si vero creditores eos pro portionibus hereditariis con-
veniant, et quidam ex his placita detrectent, ceteri ad-
versus eos habent praescriptis verbis actionem. Capite
autem 63. eiusdem tituli dicitur: Hereditaria nomina in
familiae erciscundae iudicium non veniunt: nam ipso
jure pro portionibus hereditariis divisa sunt. Libro au-
tem 56. tit. 8. cap. 2. dicitur: Personales quidem actio-
nes, quae adversus defunctum competebant, adversus
heredes eius pro portionibus hereditariis dividuntur:
tributa autem praediorum dominus seu, qui praedium
possidet, in selidum praestat. Libro autem 44. tit. L.
cap. 124. dicitur: Si postquam heredes nominatim enume-
ravi, ab eis legavero, ex aequis portionibus debent: si
vero nominati non sint, pro ea parte, pro qua quisque
heres est. Libro autem 48. tit. 5. cap. 8. dicitur: Si
quis ex heredibus partes suas diversis vendiderit, is,
cui sub conditione libertas relicta est, et emtoribus, et
heredibus det. Et si quidem’ testator heredes nomina-
verit, ex aequo: si vero dixerit, heredibus, pro portio-
nibus hereditariis. Quaere et eiusdem tituli cap. 12.
simile, et cap.. 22. in quo dicitur: Si dare iussus sim,
neque adiectum sit, cui dem, heredibus dare debeo pro
portionibus hereditariis. 8i quibusdam ex his dare ius-
sus sim, his quoque pro portionibus hereditariis dabe.
Si vero extranei sint, aut plures eis quasi heredibus
juncti sint, hi quidem ex aequo, heredes autem pro
partibus hereditariis capient. B

2) non pro portionibus hereditgrns] Hoc,
quantum ad creditores attinet: creditor enim agens ad-
versus heredes, quoniam iuris incorporalis successores
sunt, eos secundum ius hereditarium obligatos habet.
Legatarii autem non secundum ius hereditarium eos
obligatos habent, sed pro modo rerum ijpsis heredibus
relictarum. Et ideo, si quis ex heredibus legatario plus
solverit, quam dare debuit, id, quod amplius solvit,
a coherede petit in familiae erciscundae iudicio. Hoc
autem, quod heres id, quod amplius solvit, a coherede
petit, in legatis intellige, nec vero in debitis. Testator
enim dividens bona inter heredes, si quidem uni minus,

v) Fabr. in marg. habet els pro olx. w) Fabr. in marg. owu. ww) Lege wdy Pulxidioy. ) Fabr. in marg. emendat

BASILICORUM LIBER XXIII. TIT. L

alteri vero plus det, cum onere debitorum rchus impo-
sito videtur ea transmittere,

Non pato. Et quaere lih. 42. tit. 3. cap. 20. them. 4.
Quaere et lib. 24. tit. 7. cap. 1. simile, et iib. 56. tit. 8.
cap. 2. et lib. 44. tit. 1. cap. 54. them. 3. et cap. 123.
them. 1. et Institut. lib. 2. tit. 23. et lib. 44. tit. ).
cap. 33.

3) exsolvatis] Haec intellige, cum non et alii
heredes scripti sunt sine parte vel ex certa parte: nam
si quidam ex heredibus ex certis rebus scripti sint,
quidam autem ex certa parte, vel etiam sine parte, tunc
ex certis rebus scripti legatariorum vicem sustinent,
et hereditariis actionibus non tenentur. Et fege lib. 35.
tit. 13. cap. 23.

Verum hodie ex constitutione posita lib. 35. tit. 14.
cap. 117, legatarii etiam actionibus subiiciuntur. Et
lege ipsam, ubi ait: Sin vero creditores, qui post imple-
tum patrimonium needum completi sunt, superveniant, ne-
que ipsum heredem inquietare iis concedatur, neque eos,
qui ab eo comparaverint res, quarum pretia in legata vet
fideicommissa, vel alios ereditores processerunt: licen-
tia creditoribus non deneganda adversus legatarios ve-
nire, vel hypothecis, vel condictionibus uti, et haec, quae
acceperint, recuperare: cum valde absurdam sit, credi-
toribus quidem jus suum persequentibus legitimum auxi-
lium denegari, legatariis vero, qui de lucro certant,
suas partes legem praebere.

Haec autem intellige, enm heres legitimum inventa-
rium fecerit: nam si non fecerit, tunc ipse tenetur,
non legatarii vel ¢oheredes, qui legatariorum loco ha-
bentur.

Nota rem inauditam, cum hereditas per partes defi-
nita non est, sed res nominatim divisae sunt, licet gni-
dam plures, quidam pauciores habeant, ex aequis par-
tibus eos debita exsolvere. Libro autem 2. Basilico-
rum, tit. 3. cap. 137. dicitur: In contractibus successo-
res ex dolo defuncti non in id, quod pervenit, sed in
gsolidum tenentur pro ea parte, ex qua heredes sunt.
Quaere lib, 42. tit. 3. cap. 67. et 20. them. 4. et lib. I1.
tit. 1. cap. 86. et lib. 17. tit. 2. cap. 3. et 7. et lib. 44.
tit. 2L, cap. 1. them. 13. pulchrum.

4) pro portione tua caveris] Pone enim, eum
creditoribus guoque promisisse ea, quae ut heres debet.

Thalelaei. Nam post divisionem cum fratre caverat
creditoribus pro dimidia parte.

XLVL Qui alienam pecuniaml) suo nomine?)
mutuam dat, sibique eam reddi stipulatur, ipse obli-
gationem sibi quaerit3), non pecuniae dominus: nisi
is, qui credidit, actiones debiti nomine ei cesserit.

1) qui alienam pecuniam] Theodori. Qui alie-
nos nummos suo nomine credidit,ipse habet actionem, non
dominus nummorum, nisi ipsam ei cesserit. Ktenim dici-
tur lib. 8. tit. 27. constit. 19. eum etiam ipsi data pignora
tenere. Scias autem, ut ait const. 4. huius tituli, seu
cap. 46. eum, qui alienam pecuniam nomine domim
credidit, utilem actionem habere, si dominus contractui
ab ipso inito non consenserit. Lege et const. 2. tit. 27.
huius libri similiter dicentem de procuratoribus mutuum
dantibus. Et scias, lib. 8. tit. 13. const. 16. seu lib. 25.
tit. 2. cap. 53. dici, eum, qui alienam pecuniam mutuam
suo nomine dedit, recte etiam pignora accipere. Sin
autem pecuniam suam crediderit, et in nomen alterius
stipulatus sit, ipsi acquirit non actionem ex stipulatu,
sed condictitiam.

5) Fabr.

2) suo nomine] Thalelaei. Dicitur lib. 45. tit. t,
dig. 126, seu lib. 43. tit. 1. cap. 126. them. penult.
alieno nomine credere, esse sic credere, ut ei reddatur.

Quaere lib, 43. tit. 1. cap. 126 them. 3. et cap. 9.
them. 3. huius libri et tit. et ibi adnotata,

Thalelaei. Non eredidit nomine domini: alioquin
re contracta obligatio ei quaesita fuisset, ut habetur
libro primo de rr)bus, nec novasset alienam obligatio-
nem per stipulationem suam,

Si autem non suo nomine pecuniam mutuam dedit,
sed nomine eorum, qui in curatione eius sunt, illi
actionem habent. Kt quaere cap. 26. huius tituli, et
lib. 5. Cod. tit. 39. constit, ult.

3) ipse obligationem sibi quaerit] Certi
condictionem secundum cap. 24. Generaliter enim qui
alieniam pecuniam suo nomine mutuam dat, sive stipu-
letur, actionem habet, ut hoc loco dicitur, sive non
stipuletur, etiam habet, ut cap. 13. them. 2.

Quaere lib. 16. tit. 9. cap. ult. et lib. 25. tit. 2. cap. 53.
in quo dicitur, eum, qui ita pecuniam credidit et pignora
accepit, etiam pigueratitiam actionem sibi acquirere:
nisi fur sit, qui credidit, et nummi extent. Nam si ex-
tent, dominus actionem habet. Lege cap. 13. et lib. "26.
tit. 5. cap. 18.

XLVIL. Qui magistratum vel officium ) in pro-
vincia administrat, nec per se, nec per interpositam
personam tempore magistratus sui foenus exercere
potest 2),

1) qui magistratum vel officium] Theo-
dori.” Foenori dare pecuniam ne per interpositam quidem
personam quis potest in ea provincia, in qua officium ad-
ministrat. Dicit et constitutio 16. seu_cap. 58. huius tituli,
eum, qui Praesidi pecuniam eredidit, si eam petierit in
ea provincia, cui praeest, cum ipso relegau Lege No-
vellas de Praesidibus, ubi dicitur, eos luerum non sectari.

2) foenus exercere potest] Thalelaei. Foenus
agitare, id est, pecuniam sub usuris eredere. Nota,
constitutionem foenoris facere mentionem. Didicimus
autem lib. 1. de redbus tit. 1. sive huius libri et tit.
cap. 33. Praesidem ne sine usuris quidem pecuniam
credere posse. Itaque etiam hoc loco tam mutuum,
quam foenus intellige.

Nec sub usuris secundum hoc caput, ut Thalelaeus,
nec sine usuris, ut idem in cap. 33. Quaere et lib. 10,
tit. 2. cap. penult. et lib. 6. tit. 3. cap. .ult. et disces,
eum praeter ea, quae ad alimenta et vestes pertinent,
nihil emere posse.

XLVIIL. Si quis me absente!) pecuniam meam no-
mine meo foenori dedit, ego vero, postquam cognovi,
non idoneum esse eum, qui accepit, nomen non pro-
bavero, sed egero adversus eum, qui nomine meo pe-
cuniam credidit, eam petens tanquam male creditam,
num creditor actionem adversus debitorem habere po-
terit, locupletiorem fortasse postea factum? Et ait con-
stitutio: Actio ab eo, cuius nomine pecuniam credidit,
ei mandetur: ipse enim ius agendi habet2). Si vero
talis actio ei mandata non fuerit, habeat quoque
adversus debitorem actionem 3 ).

1) si quis me absente] Thalelaei. Lib. 1. de
rebus, tit. 1. dig. 9. seu huius tit. cap. 9. them. 8. di-
dicimus, si quis nomme neo pecuniam sive meam, sive
suam credldent eum mihi condictionem ex mutuo ac-
quirere. Vide igitur, quid haec constitutio dicat, et
quae sequuntur, ut in Basilico habetur.

cc) Tege xepd-
T. IL p. 335.

BASILICORUM LIBER XXIII. TIT. I

2) ipse enim ius agendi habet] Thalelaei.
Ille enim condictionem habet, cuius nomine mutuum
contractum est: quaere cap., 9. them. 8. et lib. 26.
tit. 1. cap. 17. 39. 81. non etiam ex stipulatu actionem,
si eius nomine stipulatus sit, secundum cap. 3. tit. 5.
lib. 43. Quaere et lib. 16. tit. ult. cap. ult. et disces,
eum, qui alicuius nomine pecuniam credidit et pignus
accepit, el actionem aecquirere, cuius nomine credidit.

83) habeat quoque adversus debitorem
actionem] Thalelaei. Hoc est, quamvis mandata
tibi non sit actio ab eo, cuius nomine pecunia credita
est, habebis utilem. Idemque est, cum pupillus repro-
bat nomina, quae tutor eius fecit.

Uberior textus. Ipse autem adversus debitorem uti-
lem actionem habeat.

XLIX. Mulier quaedam 1) mutua pecunia accepta
chirographo cavit, se oleum accepisse2). Cum autem
urgeretur ad solutionem, duos adhibuit, qui nomine
sue cautionem susceperunt, et cautionem exposue-
runt 3), quasi scilicet ipsi mutuum acciperent pro mu-
liere, nec tamen stipulati sunt*). Creditor agit ad-
versus eos, et singulum quemgue in solidum3) secun-
dum formam iuris de duobus reis debendi convenire
vult, Constitutio igitur ita reseribit:

Si non singuli, ut in solidum obligaremini, pe-
cuniam accepistis, vel singuli in solidum stipulanti
promisistis uni vestrum numeratam pecuniam 6), ne-
que ut intercessores vel fideiussores pro muliere de-
bitrice suscepistis obligationem, sed et ad eam solam
pecunia pervenit, neque vos promisistis tanquam fide-
iussores, sed cautionem emisistis, quasi principaliter
mutuum contraxeritis, frustra veremini, ne eius pe-
cuniae debitores sitis, quae alii numerata est: si
modo intra praestitutum tempus?) pecuniae non nu-
meratae contestatione usi sitis. Ac multo magis 8)
inanem timorem geritis, si creditor pecuniam quidem
mulieri numeravit, curavit autem, ut a vobis ecautio
emitteretur, quasi oleum creditum esset. Nam si sti-
pulatio facta non est?) de reddendo oleo, sed tan-
tum instrumento comprehensum sit, oleum creditum
fuisse, et intra tempus statutum contestati sitis, ma-
net adversus mulierem 1) pecuniae mutuum validum,
quia vere pecunia numerata est. Quod autem scri-
ptum est, oleum mutuo datum esse, nullam ad pe-
tendum oleum parit adversus eos obligationem.

1) mulier quaedam] Theodori. Qui cautionem
interposuerunt pro aliquo mutuam pecuniam accepturo,
si ipsis pecunia credita soluta non sit, aut pro eo nom
fideiusserint, non tenentur: habent enim exceptionem
non numeratae pecuniae intra praestitutum tempus, id
est, intra biennium. Lege enim tit. 30. huius libri, et
tit. 32. libri 8. Hoc autem multo magis faciunt, si alias
species acceperit ille, pro quo quasi mutuam pecuniam
accepturo cautionem emiserunt. Sciendum autem est,
si quis non pro alie, sed pro se cautionem exposuerit,
et pecunia ei numerata non sit, eum non teneri, ut ait
constit. 6. tit. 31. huius libri, seu lib. 24. tit. 10. cap. 29.
nisi partem solverit, secundum constit. 4. tit. 30. huius
libri, seu cap. 64. huius tituli.

Nec te lateat constitutio 14. huius tituli, seu cap. 56.
qua dicitur: Qui subseripsit tantum pro aliquo, qui
mutuam pecuniam accepit, non tenetur, nisi quis et sti-

g) Fabr. in marg. emendat . gg) Lege Zvyyyuvrdavzo.

pulatus ab eo sit. Dicit enim constitutio 3. tit. 39.
lib. 8. seu cap. 6. tit. 3. lib. 26. si cui pecunia numerata
sit, et alius pro eo promiserit, eum, qui promisit, te-
neri, nec dicere posse, sibi pecuniam numeratam non
fuisse. Similiter constit. 6. tit. 30. huius libri 4. seu
cap. 66. huius tituli ait. 8i vero qui subscripsit in-
strumento, non etiam promiserit, sed simpliciter tan-
tum pro alio subscripserit, non tenetur, ut jam antea
diximus. Lege lib. 8. tit. 40. const. 6. €t huius libri 4.
tit. 20. const. 15. et tit. 22. const, 5. et tit. 51. const. 2.

2) se oleum accepisse ] Propter maiores usuras
secundum cap. 70. tit. 3. huius libri. In fructibus enim
maiores legitimis usurae peti possunt propter incertum
eorum eventum. Qui igitur pecuniam mutuam dedit,
licet curaverit, ut debitor instrumentum conciperet,
quasi fructus mutuo dati éssent, tamen oleum petere
non potest, quod contractus irritus sit secundum cap. 63.
tit. 3. Ipsa tamen pecunia credita petitur, secundum
finem huius capitis,

3) et cautionem exposuerunt] Cum dixisses,
qui nomine suo cautionem susceperunt, ut interpretare-
tur, quid esset, quod dicitur, susceperunt, subiecit, eos
cautionem exposuisse, quasi scilicet ipsi principaliter
mutuum acciperent. Id autem pro muliere fecerunt, id
est, affectione ducti erga mulierem.

4) nec tamen stipulati sunt] Id est, quod
stipulanti non promiserint, obligationem in se non no-
varunt. Si enim spopondissent, se haec pro muliere
soluturos, postea exceptionem non numeratae pecuniae
oppenere non possent: non enim ex numeratione, sed
ex stipulatione convenirentur secundum cap. 66.

Itaque nec delegatio facta est. Lege enim de ea
lib. 26. tit. 4. cap. 10. et 36. et huius tit.” cap. 48. et 56.
et 66. Quaere lib. 43, tit. 2. cap. 1I. them. 2.

5) in solidum] Thalelaeci. Nam si quidam pecu-
niam mutuam sic acceperint, ut essent duo rei promit-
tendi, quisque eorum in solidum tenetur. Didicisti au-
tem, et in pecunia constituta, et in commodato esse
duos reos.

6) uni vestrum numeratam pecuniam}
Eiusdem. Nota, etiam nummis uni numeratis, ex sti-
pulatione duos reos promittendi fieri posse. Plus au-
tem dicit constitutio. Non dico, inquit, in hoc themate
non facta stipulatione nulli vestrum numeratam esse
pecuniam, sed licet uni numerata sit pecunia, si tamen
alter stipulanti non promiserit, eum non conveniri. Ita-
que ubi nulli numeratio facta est, nullus quoque con-
venietur,

Numeratione enim facta uni eorum, et secuta stipu-
latione secundum formam iuris in duobus reis promit-
tendi, cum alter eorum convenitur, solutionem recusare
non potest secundum dictum caput. Quodsi in partem
stipulatio facta sit, etiam in partem convenitur.

7) intra praestitutum tempus] Eiusdem. Id
est, si intra biennium testatione non numeratae pecu-
niae usi estis. Nam si biennium exierit, adversus ne-
minem de numeratione queri possunt.

8) ac multo magis] Eiusdem. Nec si verum
esset instrumentum mulieris, pro ea obligati essetiss
multo autem magis, quod pro pecunia datum oleum in
cautione comprehensum sit.

9) nam si stipulatio facta non est] Nam
si stipulatio subiecta esset, suum faceret stipulatio,
et gigneret actionem ex stipulatu olei nomine.

10) manet adversus mulierem] Id est, ma-
nente muliere pecuniae debitrice, nulla quaestio move-
tur de oleo, si contestatio de non numerata pecunta
habita sit.

Nota ex praesenti capite et sequenti, novationem non
fieri citra stipulationem.

L. Si debitor pretii!) per stipulationem 2) debi-

L. 6.
C.IV. 2.

BASILICORUM LIBER XXIII. TIT. I

tum novaverit, quasi mutuum praecesserit 3), idem-
que usuras stipulanti promiserit, recte ex eiusmodi
conventione ) tam sors, quam usurae peti p(fssunt.
Si vero stipulatio interposita non sit, sed tantum
mutuam datam pecuniam in instrumento conscriptum
sit, et eius praestari usuras convenerit, non muta-
tur vetus actio ), sed salva manet actio de pretio %).

1) si debitor pretii] Theodori. Quae debentur
ex alia obligatione, per stipulationem in causam mutui
transferri et novari possunt: et si usurae in stipulatio-
nem deductae sint, naseitur actio ex stipulatu. Si veru
nudum pactum interpositum sit, principali actione con-
venitur. Liege constit. 3. et 4. et 12. tit. 32, huius libri 4.
seu tit. 3. huius libri, cap. 52. 53. et 59. et disces ea,
quae pertinent ad usuras in stipulationem deductas.
Sciendum autem est, ut habetur lib. 7. tit. 53. const. 2.
seu lib. 9. tit. 3. cap. 73, etiam causam iudicati in sti-
pulationem novari posse.

2) per stipulationem] Thalelaei.
stipulationem novatio fieri non potest.

3) quasi mutuum praecesserit] Eiusdem.
In instrumento enim praemissum fuerat, ex causa mu-
tui deberi, non ex causa venditionis.

4) recte ex eiusmodi conventione] Stipu-
latio enim facta fuerat ex vero et existente debito.

5) non mutatur vetus actio] Licet enim mu-
tuum contractum non fuisset, tamen venditio celebrata
fuerat: et quod scriptum sit, quasi ex mutuo debere-
tur, non perimit debitum ex causa venditionis, ut illud
quoque peremtum dicamus: et chirographum per se non
poterat mutuum econstituere. Nota autem, quod ait, si
pactum duntaxat factum sit, nec vero stipulatio. Ex
pacto enim usurae in strictis iudiciis non debentur,
Sed nec quasi ex bonae fidei iudicio usurae hoc loco
ex pacto deberi possunt, quia mutui mentio facta est.
Nota regulam, quae passim extat, ea, quae imaginarie
et simulate fiunt, pro infectis haberi.

Movetur igitur, inquit, actio ex vendito secundum
naturam suam ad pretium consequendum, qua secundum
naturam eius usurae petuntur,

6) actio de pretio] Sola: et cessat mutuum,
quod nulla numeratio secuta sit, cum mutuum contra-
heretur.

Nota, novationem non fieri citra stipulationen.
Quaere et adnotationem primam cap. 47,

Nota, imaginarios contractus nen valere, sed pro
infectis haberi.

Nam citra

LI, Quacrere nos non eportet ') in mutuis, unde
quaesierit quis, quae credidit, scd tantum, an revera
numeraverit 2).

1) quaerere nos non oportet] Theodori. Qui
mutuum dat, dominus esse debet nummorum credito-
rum. Non obstat constitutio 2. et 4. huius tituli, seu
cap. 46. et 48, quibus dicitur, eum, qui huic rei prae-
positus sit, posse et res alienas credere, vel summatim,
eum, qui ex voluntate domini pecuniae id faciat.

2) an revera numeraverit] Nam quae mutuo
dantur, omnino numerari debent. Verum lege sequen-
tem constitutionem.

Thalelaei. Nam quocunque modo is, qui credidit,
dominus eorum factus fuerit, eorum nomine condictio-
nem habet. Licet autem aliena crediderit, si tamen
bona fide consumta sint, habet condictionem de bene
depensis.

LIL. Si tu quidem rogasti 1), ut mutua tibi pe-
cunia daretur, alter autem tibi crediturus2) loce

#) L. 7. C. IV. 2, fere iisdem verbis legitur apud Aftal, tit, XIX, §. 9. 4) Attal, habet elmdgnos pro Zvsouvo.

pecuniae argentum, vel iumenta, vel alias res utrius-
que consensu aestimatas tibi dedit, tu vero aurum
pignori ei dederis: licet ultra centesimam 3) usuras
stipulanti spoponderis, tamen sors, quae aestimations
partium definita est, ¢t usura leo-ltlma recte petitur.
Nee qmdquam tibi, qui mutvum. acceplsn, prodent
quod minoris pretii sit aurum, quod pignori dedisti,
quominus solvas ), quanto plurie est pecunia ecre-
dita, quam pignus datum,

.

1) si tu quidem rogasti] Theodori. Non so-
lum nummi, sed et speries mutuo dantur consensu con-
trahentium. Lege constitutionem 10. huius tituli. Ne-
que obstat constitutio 5. eiysdem tituli. Ponit enim
convenisse, ut aliae species mutuo darentur, quia non
prohibet, alias species praeter pecuniam mutuo dari.
Usura legitima petitur, licet pignora sorte minora sint.

2) alter autem tibi crediturus] Thalelaei.
Didicisti etiam in libro de rebus, davi argentum, ut
vendatur, et pretium inde redactum sit in eredito.

3) licet ultra centesimam] Eiusdem. Inten-
sive dixit constxtutlu, licet wllra cenfestmam : debuerat
enim dicere, semissem. Verum ex eo, quod plus dixit,
minus quoque nobis ostendit.

Nota ex hac constitutione duo pulcherrima, credi-
torem, qui minoris pretii, quam sors ‘credita est, pignus
accepit, non amittere de superfluo artionem: et eum,
qui maiores usuras, quam lex, pernnttlt stipulatus estl,
a petitione legitimae usurae mon arceri, quasi omnino
legem offenderit.

4) quominus solvas] Debitor enim pignoribus
renuntiare volebat, nec quidyuam amplius a se peti
posse contendebat.

LIII. Alexander quidam 1) et Syntrophus certum
auri pondus certamque pecuniae quantitatem cuidam
mutuo dederunt, ut Romae solveretur. Postea Alexan-
der mutuo data in solidum petere vult. Ait igitur
constitutio: Si quidem duo rei stipulandi constituti
estis, aut stipulatio facta non est, sed nudum mu-
tuum 2) contractum est, pacto interposito, ut debitor
utrique vestrum in solldum teneretur, solidum ab eo
petere potes. Quodsi nihil eorum secutum sit, par-
tem dimidiam tantum eorum, quae mutuo data sunt,
a debitore petere tibi licebit: nisi heredes Syntrophi
actionem cesserint, procuratorem te in rem tuam fa-
cientes pro parte Syntropho competente.

1) Alexander quidam] Theodori. Qui cum aliis
mutuum dedit, eius, quod dedit, nomine tantum actio-
nem habet: nisi forte procurator sit eius, cum guo

mutuum dedit, vel duo fuerint rei stipulandi: tanc
enim unus ex his solus recte in solidum agit. Hoc
etiam dicit constitutio 4. tit. 39. lib. 8. seu lib. 26.

tit. 3. cap. 4. Verum boc ita intellige, nisi unus ex
duobus reis stipulandi partem, non solidum stipulatus
sit, secundum constitut. 2. supradicti tit. 39. eiusdem
libri 8. Codicis.

Thalelaei. Nota in constitutione, etiam in obliga-
tione re contracta procedere, ut duo in seviidum actio-
nem habeant, et teneantur.

2) sed nudum mutuum] Quaere cap. 47. et 54.
Quatenus stipulatio subiecta non est. Non enim nudum
est, quod dationem continet., Etenim nudum pactum
non est, quod dationem habet,

m) Adde ¢ post inf.
82

L. 9.

BASILICORUM LIBER XXIII TIT. I.

LIV. Eo, quod multil) de his, quae singulis de-
bentur, unum instrumentum ad debiti probationem
confecerint 2), exactioni nullum impedimentum af-
fertur. Sed et si pecunia mutuo data 3) vinum sti-
pulatus sis, non potes vel tu %), vel promissores ex
poenitentia contractum irritum facere, et rursus pe-
cuniam petere.

1) eo, quod multi] Theodori. Possunt etiam
multi debitores in uno instrumento proprium debitum
singuli promittere. ILicet mutuam pecuniam quis de=
derit, potest pacisci, ut pro ea aliam speciem accipiat,
et in suo statu manet mutui contractus: creditor enim
' dominus fit eius, quod accepit, vel eius, quod ei pro
pecunia secundum pactum datum est, ut dicitur lib. 7.
tit. 71. const. 4. seu lib. 9. tit. 5. cap. 13. Unde si id
pluris vendiderit, superfluum lucro eius cedit. Hoc
enim habetur lib. 8. tit. 42. const. 24. seu lib. 2. tit. 5.
cap. penuit, Creditori enim aliam speciem pro alia solvi
posse, didicimus ex his, quae iam dicta sunt, Habetur
autém dicto 1ib. 8. tit. 42. const, 10. seu lib. 26. tit. 5.
cap. 118. quo dicitur, etiam post mortem eius, qui sol-
vit, heredem non revocare ea, quae in solutum data
sunt, Memineris et constit. 5. et 8 huius tituli, et lege
constit. 4. tit. 44. libri 8. seu lib. 19, tit. 11.

2) unum instrumentum — confecerint]
Quod a diversis unum instrumentum ad debiti proba-
tionem factum sit, petitionem non impedit.

3) sed et si pecunia mutuo data]~Thalelaei.
Licet enim ei, qui aliam speciem mutuo dat, aliam sti-
pulari, ut dictum est tit. 18. lib. I. const. 6.

4) non potes vel tu] Eiusdem. Nulli, inquit,
eorum contra voluntatem alterius poenitentiam agere
licet et rursus pecuniam reposcere.

LV. Incendium') debitorem debito non liberat.

1) incendium] Eiusdem. Didicisti passim, ma-
xime autem tit. de rebus, eum, qui mutuum accepit,
omnes fortuitos casus, qui quantitatem mutuo datam
spectant, sustinere.

Theodori. Quamvis bona debitoris incendio absumta
sint, tamen debitor debito non liberatur.

LVL Si cum socio tuo!) in rem communem mu-
tuam sumsisti pecuniam, nec re, nec stipulatione in-
terposita in solidum vos obligastis, postea autem tu 2)
solidum solvisti, potes de dimidia parte contra so-
cium competente tibi actione3) agere, ut debitum
tibi solvatur.

1) si cum socio tuo] Eiusdem. Qui in vem
communem mutuam pecuniam sumsit cum socio suo, si
solus debitum solverit, adversus socium actionem habet,
licet rei promittendi non sint. Nam eiusmodi debitores
si solverint, adversus se invicem actionem hahent, ut
lib. 8. tit. 39. const. 2. dicitur, seu lib. 26. tit. 3. cap. 5.

2) postea autem tu] Thalelaei. Non enim so-
lidum solvere debebat, cum pro parte esset obligatus.

3) competente tibi actione] Eiusdem. Actione
pro socio vel communi dividundo.
To word mwodwg. Si in rem communem cum lone
mutuam sumsisti quantitatem aliquam, et nec re, nec
solennitate verborum vos obligastis in solidum, et postea
integram solvisti, de restituenda tibi parte contra lo-




